
Komunikado
25 di oktober 2023

Cft: “Prioritisa aprobashon di presupuesto 2024 i invershonnan”

Philipsburg - Ta ferwagt ku Sint Maarten lo realisa un surplus riba e servisio ordinario (gewone
dienst) den 2023. Pa awor e invershonnan ta kedando atras kompara ku e presupuesto aproba
di 2023. Kolegio di supervishon Korsou i Sint Maarten (Cft) ya pa basta tempu ta preokupa pa
aproba e presupuestonan na tempu. Cft ta urgi Sint Maarten pa duna prioridat na aprobashon
di presupuesto 2024 i pa aiiadi un planifikashon di invershon multi-anual na e presupuesto aki.

Te ku awe Sint Maarten no a logra pa yega na tempu na un presupuesto aproba. Tampoko no a aproba e
adaptashon di presupuesto 2023 ainda. Cft ta enfatisa ku ta importante pa disponé di sufisiente kapasidat
pa e prop6sito aki. Ultimo afianan Sint Maarten no a logra di hiba e invershonnan (ekskluyendo invershon
di fondo fidusiario) na un nivel mas haltu. Den e presupuesto aproba di 2023 Sint Maarten a inklui un
suma di ANG 90 mion pa invershon. Sint Maarten ta hasi un fiansa pa mayoria parti di suma aki (ANG 61
mion). Cft a konseha Sint Maarten pa kuminsa ehekuta e invershonnan planea mas lihé posibel.

ENNIA i refinansiamentu sosten di likides

Hulanda a akopla un solushon duradero pa e fail di ENNIA na e refinansiamentu di e fiansanan pa sosten
di likides. E solushon ku Sint Maarten i Korsou a skohe resientemente, kual ta un likidashon kontrola, Cft
ta konsiderd ménos riskante ku un komienso nobo di ENNIA. A base di e solushon aki, Sint Maarten i
Hulanda yega na un akuerdo pa un refinansiamentu di e fiansa pa ayudo di likides na un interes di 3,4
porshento.

Impuesto

Cft a deliberd ku e minister di Finansa tokante e retraso den e reforma fiskal i modernisashon di e
Departamento di Impuesto. Esakinan ta nesesario pa oumenta e entradanan di impuesto. Sint Maarten ta
trahando riba reforma di impuesto di alohamento riba hiir di kas na turista i introdukshon di un impuesto
pa turista na yegada. Cft ta konsidera esei un desaroyo positivo, pero ta enfatisa ku un revishon mas
amplio di e sistema fiskal ta keda ketu bai mes nesesario.

Kuido i fondonan sosial

Sint Maarten ta trahando na reforma pa redusi e défisitnan kresiente den e fondonan di kuido. Sint Maarten
ta spera di dal un paso importante den e kuadro aki ku introdukshon di un seguro general pa gastu médiko.
Cft a ekspresa su preokupashon pa implementa esaki na tempo. Un retraso por hiba na gastu adishonal
pa e pais. Ademas, e pais tin debe na Organo Ehekutivo di Seguro Sosial i Médiko (SZV). Si Gobiernu paga
su debe, esei lo resultd den mehorashon di posishon finansiero di SZV.

[Fin di komunikado]

Teksto pa foto:

Kolegio di supervishon Korsou i Sint Maarten ta konsisti di Elizabeth de Cuba (miembro riba proposishon di
Korsou), presidente Lidewijde Ongering, Julisa Frans (miembro riba proposishon di Sint Maarten) i Hans
Hoogervorst (miembro riba proposishon di Hulanda).

Kontakto na Cft:

Sekretariado Kolegionan di supervishon finansiero
Telefon +5999 461-9081

Email info@cft.cw

Website www.cft.cw

Persona di kontakto pa prensa:
Jefka Alberto
Telefon +5999 512-6861

